
ཐེར་འདོན་སྟེགས་བུ།
ཤེས་དཔལ་འཛུགས་སྐྱོང་།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཡ་རབས་དང་
འཚོ་སྡོད་ལ་འཚམ་པའི་གྲོང་ཁྱེར་ཞིག་ལ་ཡིད་དུ་
འོང་བའི་གཞུང་ལམ་ཡོད་དགོས་པར་མ་ཟད། ད་
དུང་གཙང་ཞིང་གྲལ་འགྲིག་པའི་སྡེ་ཁུལ་གྱི་སྲང་
ལམ་ཆུང་གྲས་ཀྱང་ཡོད་དགོས། འདི་དག་ནི་གྲོང་
ཁྱེར་གྱི་རྣམ་པ་མཚོན་པའི་ས་ཆ་གལ་ཆེན་ཞིག་ཡིན་
པའི་ངོས་ནས་འཚོ་བར་བཅངས་བའི་བརྩེ་སེམས་
དང་རིག་གནས་ཀྱི་སྣང་ཚུལ་ཡང་མཚོན་ཡོད་པར་
མ་ཟད། ད་དུང་གྲོང་ཁྱེར་ཞིག་གི་ཡ་རབས་ཀྱི་ཆུ་
ཚད་ཀྱང་མཚོན་གྱི་ཡོད། ཟླ་8ཚེས་13ཉིན་གྱི་སྔ་
དྲོར། གྲོང་མིས་དམར་འདོན་བྱས་པའི་ཁོར་ཡུག་
བཙོག་ཟིང་ཞན་གསུམ་དང་འགག་པའི་གནད་དོན་
ཐད། གསར་འགོད་པ་གྲོང་ཁྱེར་ཤེས་དཔལ་
གཞུང་ལས་ཁང་གི་ལས་དོན་པ་དང་མཉམ་དུ་གཡུ་
ཐོག་ལམ་དང་། གྲྭ་བཞི་དཀྱིལ་ལམ་གྱི་སྲང་ལམ་
ཆུང་ཆུང་ཁག་ཅིག་དང་། གྲོང་མིའི་ཁུལ་ཆུང་ཁག་
ཅིག་ཏུ་ཕྱིན་ནས་ཡུལ་དངོས་སུ་བཅར་འདྲི་དང་
བརྟག་དཔྱད་བྱས་པ་རེད།

གསར་འགོད་པས་བཅར་འདྲི་བྱེད་རིང་།
གཡུ་ཐོག་ལམ་གངས་ཏེ་སེ་ནེ་པ་ལའི་ཟ་ཁང་གི་སྲང་
ལམ་དུ་ཁ་ལོ་བ་ཁག་ཅིག་གིས་མེ་ཟོན་བགྲོད་ལམ་དུ་
རླངས་འཁོར་གང་འདོད་དུ་བཞག་པས་མེ་ཟོན་
རླངས་འཁོར་དང་རྐང་ཐང་མར་འགྲོ་མཁན་ལ་

ཤུགས་རྐྱེན་ངན་པ་ཐེབས་ཀྱི་ཡོད་པ་ཤེས་རྟོགས་
བྱུང་ཡོད། ལྷ་སའི་པའེ་དབྱི་ཚོང་ཁང་ཆེན་མོའི་
ལས་བཟོ་བའི་ཉལ་ཁང་ཁུལ་ཆུང་དུ། གང་འདོད་
དུ་སྤྱི་པའི་ས་ཁོངས་ཧམ་བཟུང་བྱས་ནས་སྤྱོད་པ་
དང་། སྒོ་རའི་ནང་གད་སྙིགས་སྤུང་གསོག་ཐེབས་
པ། བར་ཁྱམས་དང་གྱང་ངོས་ལ་གཏོར་སྐྱོན་
ཚབས་ཆེན་ཕོག་པ། བརྡ་ཁྱབ་ཆུང་ངུ་དུས་ཐོག་ཏུ་
གཙང་སེལ་བྱས་མེད་པ། བར་ཁྱམས་སུ་གློག་སྒུལ་
འཁོར་རིགས་སོགས་དངོས་པོ་གང་འདོད་དུ་བཞག་
ཡོད་པ་བཅས་ཀྱིས་མཛེས་ཆོས་ལ་ཤུགས་རྐྱེན་ངན་་
པ་ཐེབས་པར་མ་ཟད། ད་དུང་དུག་སྦྲང་སྐྱེ་སླ་
བས་གྲོང་མིའི་བདེ་ཐང་ལ་ཡང་ཤུགས་རྐྱེན་ངན་པ་
ཐེབས་ཀྱི་ཡོད་པ་རེད། གཞན་ཡང་གྲོང་མི་ཁག་
ཅིག་གིས་ད་དུང་སྒེར་གྱིས་གློག་སྐུད་ཁྲིད་ནས་
འཁོར་རིགས་ལ་གློག་གསོག་པ་སོགས་བདེ་འཇགས་
ཐད་ཀྱི་མངོན་མེད་རྐྱེན་ངན་ཡང་གནས་ཡོད།
གཡུ་ཐོག་ལམ་ཅི་ཚའེ་རྒྱལ་སྤྱིའི་གསོལ་མགྲོན་ཁང་
རྒྱབ་ཀྱི་སྲང་ལམ་དུ་ཚོང་དུད་ལ་ལས་སྟབས་བདེ་
ཡོང་ཆེད་གད་སྙིགས་བླུག་སྣོད་ཀྱི་ཕྱི་རོལ་ཏུ་བླུགས་
པས་མཐའ་འཁོར་གྱི་ཁོར་ཡུག་བཙོག་ཟིང་དུ་གྱུར་
པ་དང་། ལ་ལས་སྟབས་བདེ་ཡོང་ཆེད་གློག་སྒུལ་
འཁོར་རིགས་གང་འདོད་དུ་བཞག་ནས་རྐང་ཐང་
མར་འགྲོ་མཁན་གྱི་འགྲོ་སྐྱོད་ལ་ཤུགས་རྐྱེན་ངན་པ་
ཐེབས་ཀྱི་ཡོད། ཚོང་དུད་ཁག་ཅིག་གིས་ཤོག་
སྙིགས་དང་གློག་ཆས་བེད་མེད་སོགས་ཚོང་ཁང་གི་
སྒོ་འགྲམ་དུ་བཞག་ནས་གྲོང་ཁྱེར་གྱི་མཛེས་ཆོས་ལ་
ཤུགས་རྐྱེན་ངན་པ་ཐེབས་ཀྱི་ཡོད། གཡུ་ཐོག་ལམ་
དུ་གློག་སྒྱུར་སྒམ་ཁག་ཅིག་གིས་རི་ཆུའི་རི་མོ་བཀག་

པར་མ་ཟད་རྙིང་རལ་དུ་གྱུར་ན་ཡང་དུས་ཐོག་ཏུ་
བརྗེས་མེད་པ་དང་། རྐང་ཐང་མར་འགྲོ་མཁན་གྱི་
ངལ་གསོ་ཁུལ་དང་འཕྲུལ་སྒུལ་འཁོར་རིགས་འཇོག་
ཁུལ་གཉིས་དབྱེ་བ་ཡག་པོ་ཕྱེ་མེད་པས་རྐང་ཐང་
མར་འགྲོ་མཁན་གྱི་ངལ་གསོའི་ཁུལ་གྱི་མདུན་དུ་
གློག་སྒུལ་འཁོར་རིགས་བཞག་ཡོད་པས་རྐང་ཐང་
མར་འགྲོ་མཁན་ལ་སྟབས་མི་བདེ་བ་བཟོས་ཡོད།
གྲྭ་བཞི་དཀྱིལ་ལམ་གྱི་རྟ་རྒྱུག་འགྲན་ཐང་དུ། སྤྱི་
པའི་གསང་སྤྱོད་ལ་དུས་ཡུན་རིང་པོར་གཏོར་སྐྱོན་
ཕོག་ན་ཡང་དེ་ལ་ལྟ་རྟོག་བྱེད་མཁན་མེད་པར་མ་
ཟད། གསང་སྤྱོད་ནང་གི་ཁོར་ཡུག་བཙོག་པ་
དང་། དུག་སྦྲང་གང་བྱུང་དུ་འཕུར་བ། དྲི་ངན་
གང་སར་འཐུལ་བ་སོགས་ཀྱི་སྣང་ཚུལ་ཡང་གནས་
ཡོད་པ་རེད།

སྲང་ལམ་ཆུང་གྲས་དང་གྲོང་མིའི་ཁུལ་ཆུང་
གཉིས་ཀྱིས་དུད་ཚང་ཁྲི་སྟོང་མང་པོ་སྦྲེལ་ཡོད་པ་
དང་། དེས་གྲོང་ཁྱེར་གྱི་གཟུགས་བརྙན་དང་གྲོང་
ཁྱེར་དོ་དམ་གྱི་ཆུ་ཚད་མཚོན་གྱི་ཡོད། འབྲེལ་ཡོད་
ཚན་པས་ཚད་མཐོའི་མཐོང་ཆེན་བྱེད་པ་དང་འབྲེལ་
དུས་ཐོག་ཏུ་བཅོས་སྒྲིག་བྱ་རྒྱུའི་རེ་བ་ཡོད། རྒྱ་
ཆེའི་གྲོང་མི་ནི་གྲོང་ཁྱེར་གྱི་ཤེས་དཔལ་འཛུགས་
སྐྱོང་གི་ཕན་པ་ཐོབ་མཁན་ཡིན་ལ་ཤེས་དཔལ་
འཛུགས་སྐྱོང་གི་གཙོ་ཤུགས་དམག་ཀྱང་ཡིན་པས་
ཚང་མས་ཤེས་དཔལ་འཛུགས་སྐྱོང་ནང་ཧུར་ཐག་
ཞུགས་ནས་ཚུལ་མིན་གྱི་བྱ་སྤྱོད་སྣ་ཚོགས་རིང་དུ་
དོར་ནས་གྲོང་ཁྱེར་གྱི་ཤེས་དཔལ་མཉམ་སྐྲུན་དང་
མཛེས་སྡུག་ལྡན་པའི་འཚོ་བ་མཉམ་སྤྱོད་བྱ་རྒྱུའི་རེ་
བ་ཡོད། （པདྨ་རྒྱལ་གྱིས་སྒྱུར་ཞུས་བྱས）

རང་གྲོང་གི་ལམ་དུམ་ཁག་ཅིག་དང་གྲོང་མིའི་ཁུལ་ཆུང་ཁག་ཅིག་གི་
ཚུལ་མིན་གྱི་བྱེད་སྤྱོད་དམར་རྗེན་དུ་བཏོན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། 2024ལོའི་ཟླ་8ཚེས་8
ཉིན་ནས་ཟླ་8ཚེས་14ཉིན་བར། རྩྭ་ཐང་གི་ཆེས་
མཛེས་པའི་དུས་ཚིགས་ཏེ་འདམ་སྤྱི་རིམ་གྱི་རྟ་རྒྱུག་
འགྲན་ཚོགས་དེ་འདམ་གཞུང་རྫོང་རྟ་རྒྱུག་ཐང་དུ་
གཉེར་བ་རེད།

ད་ཐེངས་ཀྱི་རྟ་རྒྱུག་འགྲན་ཚོགས་ཀྱི་དུས་ཡུན་
རིང་བ་དང་། མི་ཚོགས་མང་བ། དུས་མཚུངས་
གནས་སྐབས་རང་བཞིན་གྱི་གློག་སྤྱོད་རྒྱུ་དང་འབྲེལ་བ་
ཡོད། མི་རིགས་ཀྱི་སྲོལ་རྒྱུན་རྟ་རྒྱུག་འགྲན་ཚོགས་
རིང་གི་གློག་ཤུགས་མཁོ་སྤྲོད་ཐད་འགན་ལེན་བྱ་
ཆེད། རྒྱལ་ཁབ་གློག་དྲ་འདམ་གཞུང་རྫོང་གློག་
འདོན་ཀུང་སིའི་ཏང་ཡོན་ཞབས་ཞུའི་རུ་ཁག་གིས་ལས་
དོན་པ་བཀོད་སྒྲིག་བྱས་ནས་ས་ཁོངས་མི་འདྲ་བར་
བཅའ་སྡོད་བྱས་ཏེ། གནས་ཡུལ་གཙོ་བོར་དམིགས་
ནས་གཅིག་གཏད་གཅིག་གི་ཞབས་ཞུའི་ལམ་སྲོལ་
བཙུགས་ནས་རྩྭ་ཐང་གི་རྟ་རྒྱུག་འགྲན་ཚོགས་ལ་ཞབས་
ཞུ་གང་ལེགས་བསྒྲུབས་པ་རེད།

རྟ་རྒྱུག་འགྲན་ཚོགས་མ་གཉེར་གོང་དུ། རྒྱལ་
ཁབ་གློག་དྲ་འདམ་གཞུང་རྫོང་གློག་འདོན་ཀུང་སིའི་
ཏང་ཡོན་ཞབས་ཞུའི་རུ་ཁག་གིས་བཀོད་སྒྲིག་ཞིབ་

ཚགས་བྱས་ཏེ་སྔ་སྣུར་དུ་རང་འགུལ་ངང་རྫོང་སྲིད་
གཞུང་གི་འབྲེལ་ཡོད་ཚན་པ་དང་འབྲེལ་མཐུད་བྱས་
ནས། འདམ་སྤྱི་རིམ་རྟ་རྒྱུག་འགྲན་བསྡུར་གྱི་གནས་
ཚུལ་དངོས་གཞིར་བཟུང་གློག་འདོན་འགན་ལེན་གྱི་
ཇུས་གཞི་བཟོས་པ་རེད།

རྟ་རྒྱུག་འགྲན་བསྡུར་སྤེལ་རིང་། བྱེད་སྒོ་སྤེལ་
ཡུལ་གཙོ་བོ་དང་། ཚོང་ཟོག་ཁུལ། བཟའ་བཏུང་
ཁུལ། རོལ་རྩེད་ཁུལ་བཅས་སུ་གནས་སྐབས་ཀྱི་གློག་
མཐུད་སྦྲེལ་དང་། མཛུབ་ཁྲིད། གྲལ་བཤེར་བཅས་
ཀྱི་ལས་དོན་སྔ་སྣུར་དུ་ལེགས་སྒྲུབ་བྱས་ནས་བྱེད་སྒོ་
ཁག་བདེ་བླག་ངང་སྤེལ་རྒྱུའི་འགན་ལེན་བྱས་པ་རེད།

ད་ཐེངས་ཀྱི་རྟ་རྒྱུག་འགྲན་བསྡུར་ལ་རྒྱལ་ཁབ་
གློག་དྲ་འདམ་གཞུང་རྫོང་གློག་འདོན་ཀུང་སིས་ཏང་
ཡོན་13དང་། གློག་འགན་ལེན་གྱི་རླངས་འཁོར་5
སྒྲིག་འཛུགས་བྱས་ནས་ཆུ་ཚོད་24རིང་གྲ་སྒྲིག་དང་
བཀའ་སྒུག་བྱས་ཏེ། གློག་འགན་ལེན་རིང་གི་ལས་
དོན་པ ་དང་ ། དངོས་རྫས། འཁོར་རིགས།
འཕྲལ་སྡོམ་སྒྲིག་ཆས་བཅས་བཀོད་སྒྲིག་ལས་དོན་ཕུན་
སུམ་ཚོགས་པོའི་ངང་ལེགས་སྒྲུབ་བྱས་ནས་ད་ཐེངས་ཀྱི་
རྟ་རྒྱུག་འགྲན་བསྡུར་ལ་གློག་ཤུགས་ཐད་འགན་ལེན་
བྱས་པ་རེད། （པདྨ་རྒྱལ་གྱིས་སྒྱུར་ཞུས་བྱས）

རྒྱལ་ཁབ་གློག་དྲ་འདམ་གཞུང་རྫོང་གློག་འདོན་ཀུང་སིའི་
ཏང་ཡོན་ཞབས་ཞུའི་རུ་ཁག་གིས་རྟ་རྒྱུག་འགྲན་ཚོཊ་ལ་

གློག་ཤུཊ་ཐད་འགན་ལེན་གང་ལེགས་བྱས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་8ཚེས་12
ཉིན་གྱི་དགོང་མོར། བོད་ཀྱི་རིག་གནས་སྒྱུ་རྩལ་
དུས་ཆེན་སྐབས་གཉིས་པ་བོད་ལྗོངས་ཟློས་གར་
ཁང་ཆེན་དུ་བདེ་བླག་ངང་མཇུག་འགྲིལ་བ་རེད།

མཇུག་འགྲིལ་མཛད་སྒོའི་ཡུལ་དངོས་སུ།
འགོ་ཚུགས་ཞབས་བྲོ《བདེ་སྐྱིད་ལྡན་པའི་བོད་
ལྗོངས། བཀྲ་ཤིས་བདེ་ལེགས》ཞེས་པ་སྔོན་ལ་
འཁྲབ་སྟོན་བྱས་ནས་སྒྱུ་རྩལ་དུས་ཆེན་སྐབས་
གཉིས་པ་མཇུག་འགྲིལ་མཛད་སྒོའི་འགོ་ཚུཊ་པ་
རེད། ལྷ་མོའི་གླུ་བྲོ《གཏམ་བཟང》དང་།
དམངས་གཞས་མཉམ་དཀྲོལ《སྙན་པའི་དབྱངས་
ཀྱིས་བསྐལ་པ་བཟང་པོར་བསྟོད་གླུ་འབུལ》
མཉམ་གཞས《སྤྲོ་སྣང་ལྡན་པའི་མི་ཚེ》 འབྲོག་
གླུ་དང་ ། ལ ་གླུ། ཆེད་ལས་སྙན་གླུ ་ལེན་
སྟངས། གོ་བདེའི་གླུ་དབྱངས་ལེན་སྟངས་བཅས་
མཉམ་ལེན《གླུ་སྐད་སྙན་པོ་གངས་རིའི་ལྗོངས་སུ་
གྲགས》 འབུད་དཀྲོལ་རོལ་མོ《བོད་ཀྱི་ཡུལ་
སྲོལ》ཞབས་བྲོའི་འགྲན་བསྡུར་ཁྲོད་བྱ་དགའ་ཐོབ་
པའི་བརྩམས་ཆོས《ས་མཐོའི་དབྱར་གཞུང་གི་
མཚན་མོར་ཞབས་བྲོ་འཁྲབ》 གླུ་གཞས་དང་
རྒྱ ན ་ གོ ས ་ མ ཉམ ་ འ ཁྲབ《བོད ་ ཀྱི ་ ཕུ གས ་
འདུན》སོགས་ཕུལ་བྱུང་ལེ་ཚན་རབ་དང་རིམ་པ་
འཁྲབ་སྟོན་བྱས་ནས་ལྟད་མོ་བ་ཚོར་ངོ་མཚར་ཆེ་
བའི་མིག་གི་དགའ་སྟོན་དང་རྣ་བའི་བདུད་རྩི་རུ་

གྱུར་བའི་སྟོན་མོ་གཟབ་རྒྱས་ཤིག་བཤམས་ཡོད།
ཤེས་རྟོགས་བྱུང་བར་གཞིགས་ན། བོད་ཀྱི་

རིག་གནས་སྒྱུ་རྩལ་དུས་ཆེན་སྐབས་གཉིས་པ་དེ་ཟླ་
7ཚེས་12ཉིན་འགོ་ཚུགས་པ་ནས་བཟུང་། ངོ་
མཚར་ཆེ་བའི་ལེ་ཚན་མང་པོ་ཞིག་འཁྲབ་སྟོན་བྱས་
ཡོད། ཕུལ་བྱུང་ཟློས་གར（ལེ་ཚན）10ལྗོངས་
ཡོངས་ཀྱི་ཕུལ་བྱུང་ཟློས་གར་འགྲེམས་སྟོན་ནང་
ཞུགས་པ་དང་། རང་སྐྱོང་ལྗོངས་གླུ་གར་ཚོགས་
པ་དང་། རང་སྐྱོང་ལྗོངས་ལྷ་མོ་ཚོགས་པ།
རང་སྐྱོང་ལྗོངས་གཏམ་བརྗོད་ཟློས་གར་ཚོགས་
པ། གྲོང་ཁྱེར（ས་ཁུལ）7བཅས་ཁྱོན་འཁྲབ་སྟོན་
ཚོགས་པ་24ཡིས་ཉིན་30ཡི་ནང་འཁྲབ་སྟོན་
ཐེངས་40བྱས་པ་དང་། དེའི་ནང་ལྷ་མོ་དང་།
གཞས་མ་གཏམ། གཏམ་བརྗོད་ཟློས་གར།
རོལ་ཚོགས། རིག་རྩལ་མཚན་ཚོགས་སོགས་ཚུད་
ཡོད། ལྗོངས་ཕྱི་ནང་གི་ལེ་ཚན（བརྩམས་ཆོས）
761དང་འགྲན་བསྡུར་ནང་ཞུགས་མཁན་མི་
གྲངས་1579གཞོན་ནུ་གཞས་པའི་འགྲན་བསྡུར་
ཆེན་མོ་དང་། ཆེད་ལས་ཞབས་བྲོའི་འགྲན་
བསྡུར། ལྷ་མོའི་རྣམ་ཐར་འགྲན་བསྡུར། མི་
རིགས་རོལ་དབྱངས་འགྲན་བསྡུར། ཟློས་གར་
ཆུང་གྲས་དང་གཏམ་བརྗོད་ཐུང་གྲས་ཀྱི་འགྲན་
བསྡུར། ལྗོངས་ཡོངས་ཀྱི་དམངས་ཁྲོད་ཞབས་
བྲོའི་འགྲན་བསྡུར། གླུ་པ་གླུ་མ་རྩེ་གྲའི་འགྲན་
བསྡུར་སོགས་ནང་ཞུགས་པ་རེད། ཕུལ་བྱུང་ཟློས་

གར་འགྲེམས་སྟོན་དང་། རིག་གནས་གསར་
གཏོད་འགྲན་བསྡུར། ཡུལ་སྐོར་སྣེ་ཤན་པའི་
འགྲན་བསྡུར། གྲོང་ཁྱེར（ས་ཁུལ）གྱི་ཁྱད་ལྡན་
ཚོང་ཟོག་འགྲེམས་སྟོན་སོགས་ཀྱིས་རང་ལྗོངས་ཀྱི་
རིག་གནས་ཀྱི་ཡིད་དབང་འཕྲོག་ཤུགས་མངོན་
ཡོད། གཞན་ཡང་ལྗོངས་ཡོངས་ཀྱི་ལས་བྲལ་དང་
ལས་འཁྱུར་ངལ་གསོ་རྒྱག་མཁན་ལས་བྱེད་པའི་
ཞབས་བྲོའི་འགྲན་བསྡུར་དང་། བརྐོས་དཀྲོལ་
པར་འདེབས་འགྲེམས་སྟོན། ཡིག་གཟུགས་
མཛེས་རྩལ་འགྲེམས་སྟོན། ཕུལ་བྱུང་གཙོ་དོན་གླུ་
གར་འཁྲབ་སྟོན་སོགས་རིག་གནས་བྱེད་སྒོས་ཀྲུང་
ཧྭའི་ཕུལ་བྱུང་སྲོལ་རྒྱུན་རིག་གནས་ཀྱི་ཡིད་དབང་
འཕྲོག་ཤུགས་ཟབ་མོ་མངོན་པ་དང་སྐྱིད་པའི་བོད་
ལྗོངས་ཀྱི་མཛེས་སྡུག་ལྡན་པའི་རྣམ་པ་བརྒྱུད་སྤྲོད་
བྱས་ཡོད།

མཇུག་འགྲིལ་མཛད་སྒོའི་མཚན་ཚོགས་
ཐོག བོད་རང་སྐྱོང་ལྗོངས་རིག་གནས་སྒྱུ་རྩལ་གྱི་
བྱ་དགའ་མཐོ་ཤོས་སྟེ་སྐལ་བཟང་མེ་ཏོག་བྱ་དགའ་
དང་། བོད་ལྗོངས་སྐར་ཚོགས་བྱ་དགའ་དང་དེ་
བཞིན་འབྲེལ་ཡོད་སྒྱུ་རྩལ་འགྲན་བསྡུར་གྱི་བྱ་
དགའ་རེ་རེ་བཞིན་ཁྱབ་བསྒྲགས་བྱས་པ་རེད།
དེའི་ནང་སྐལ་བཟང་མེ་ཏོག་གི་མི་སྒེར་གྱི་བྱ་དགའ་
6དང་། སྐལ་བཟང་མེ་ཏོག་གི་བྱ་དགའ་ཆེན་པོ་
3ཡོད་པ་རེད།

（པདྨ་རྒྱལ་གྱིས་སྒྱུར་ཞུས་བྱས）

བོད་ཀྱི་རིག་གནས་སྒྱུ་རྩལ་དུས་ཆེན་སྐབས་གཉིས་པ་
བདེ་བླག་ངང་མཇུག་འགྲིལ་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། 2024ལོའི་བོད་རང་
སྐྱོང་ལྗོངས་ཀྱི་མཐོ་འབྲིང་དུས་མཚམས་ཀྱི་སློབ་མ་བསྡུ་
བའི་ལས་དོན་དེ་ཟླ་8ཚེས་12ཉིན་ནས་ཟླ་8ཚེས་14
ཉིན་གྱི་ཆུ་ཚོད་18དང་སྐར་མ་30བར་སྤེལ་བ་དང་།
སློབ་མ་གསར་པ་104བསྡུས་ཡོད། དེའི་ནང་སྐམ་
དམག་མཐའ་མཚམས་སྲུང་སློབ་གླིང་ཁུན་མིང་སློབ་
ཁུལ་བོད་རིགས་སློབ་འབྲིང་ལ་སློབ་མ་70བསྡུས་པ་
དང་། ཀྲུའུ་ཧའེ་གྲོང་ཁྱེར་སློབ་འབྲིང་བཞི་པར（ཐད་
ཀར）སློབ་མ་34བསྡུས་ཡོད་པ་རེད། ཐེངས་འདིར་
ཡིག་ཚགས་སྤྲད་པའི་སྔ་སྣུར་དུ་སྡུ་བའི་དུས་ཁག་དང་
པོ་ནི（བོད་ཀྱི་མཐོ་རིམ་སློབ་འབྲིང་འཛིན་གྲྭ）ཡིན་པ་
རེད། རྒྱ་ཆེའི་རྒྱུགས་སྤྲོད་སློབ་མ་དང་ཁྱིམ་བདག་
གིས་སློབ་བསྡུའི་དོན་དངོས་དང་ལས་ཀའི་དུས་ཚོད་
དང་ཟུང་འབྲེལ་བྱས་ནས་གཤམ་གསལ་གྱི་ཐབས་ལམ་
བརྒྱུད་དེ་འབྲེལ་ཡོད་ཀྱི་སློབ་བསྡུའི་སྲིད་ཇུས་དང་སློབ་
མ་བསྡུ་བའི་མཇུག་འབྲས་སོགས་ཀྱི་ཆ་འཕྲིན་ཤེས་
རྟོགས་དང་འདྲི་རྩད་བྱེད་ཆོག་སྟེ།

（གཅིག）བོད་རང་སྐྱོང་ལྗོངས་སློབ་གསོ་རྒྱུགས་
ལེན་སློབ་བསྡུའི་ཆ་འཕྲིན་འདྲི་རྩད་མ་ལག

http://xxcx.zsks.edu.xizang.gov.cn:8082
（གཉིས）བོད་རང་སྐྱོང་ལྗོངས་སློབ་གསོ་རྒྱུགས་

ལེན་ཁང་གི་བོད་ལྗོངས་ན་གཞོན་ཞེས་པའི་སྐད་འཕྲིན་
སྤྱི་སྟེགས།

（གསུམ）“བོད་ལྗོངས་སློབ་གསོ་རྒྱུགས་ལེན་
སློབ་བསྡུ”ཞེས་པའི་འཕྲིན་ཕྲན་ཞབས་ཞུའི་ཨང་རྟགས་
སྦྲེལ་ནས་འཕྲལ་དུ་སློབ་བསྡུའི་ཆ་འཕྲིན་བསྐྱལ་རྒྱུ།

（བཞི）བོད་རང་སྐྱོང་ལྗོངས་ཀྱི་མཐོ་འབྲིང་དུས་
མཚམས་ཀྱི་སློབ་གྲྭའི་སློབ་མ་བསྡུ་བའི་ཆ་འཕྲིན་དོ་དམ་
མ་ལག

http://zk.zsks.edu.xizang.gov.cn:80822024ལོའི་བོད་ཀྱི་མཐོ་འབྲིང་དུས་མཚམས་ཀྱི་
སློབ་མ་བསྡུ་བའི་གོ་རིམ་སྟེ། སྔ་བསྡུ་བྱས་པའི་ཁག་དང་
པོ（བོད་ཀྱི་མཐོ་རིམ་སློབ་འབྲིང་འཛིན་གྲྭ） སྔ་བསྡུ་
བྱས་པའི་ཁག་གཉིས་པ（རང་བདག་ངང་སློབ་མ་བསྡུ་
བ） ཁག་དང་པོ（ལྗོངས་ནང་ཁུལ་གྱི་དཔེ་སྟོན་རང་
བཞིན་གྱི་མཐོ་རིམ་སློབ་འབྲིང） ཁག་གཉིས་པ
（མཐའ་མཚམས་རོགས་སྐྱོར་འཆར་གཞི） ཁག་
གསུམ་པ（ལྗོངས་ནང་ཁུལ་གྱི་དཔེ་སྟོན་རང་བཞིན་གྱི་
མཐོ་རིམ་སློབ་འབྲིང་དང་དཔེ་སྟོན་རང་བཞིན་མིན་
པའི་མཐོ་རིམ་སློབ་འབྲིང） ཁག་བཞི་པ（བོད་ཀྱི་
འབྲིང་རིམ་ལས་རིགས་སློབ་གྲྭ） ཁག་ལྔ་པ（དུམ་བུ་
དབྱེ་བའི་རྒྱུན་མཐུད་ལམ་ལུགས） ཁག་དྲུག་པ
（ལྗོངས་ནང་ཁུལ་གྱི་འབྲིང་རིམ་ལས་རིགས་དང་དར་
མའི་འབྲིང་རིམ་ཆེད་ལས་སློབ་འབྲིང）བཅས་ཡིན་པ་
རེད།

གཅིག བློ་འདྲིའི་ཁ་པར།
རང་སྐྱོང་ལྗོངས་སློབ་གསོ་རྒྱུགས་ལེན་ཁང་བློ་

འདྲིའི་ཞབས་ཞུའི་ཚོམས་ཆེན་0891-6314277
དང་། 0891-6314322

གཉིས་པ། ཐེར་འདོན་བདག་སྤྲོད་བྱ་ཡུལ།
ལྟ ་ སྐུ ལ ་ ཁ ་ པ ར ། 0891- 6361823

དང་། ཐེར་འདོན་ཡིག་སྒམ། xzksyczzzb@
163.com

གསུམ། ཡུལ་དངོས་ཀྱི་བློ་འདྲི།
བོད་རང་སྐྱོང་ལྗོངས་སློབ་གསོ་རྒྱུགས་ལེན་ཁང་

གི་བློ་འདྲིའི་ཞབས་ཞུའི་ཚོམས་ཆེན་དང་། ས་གནས་
ཁག་གི་གྲོང་ཁྱེར་སློབ་གསོ་ཅུས་ཀྱི་སློབ་མ་བསྡུ་བའི་
རྒྱུགས་ལེན་སྡེ་ཚན་ཡིན།

（ཕུར་སྒྲོན་གྱིས་སྒྱུར་ཞུས་བྱས）

2024ལོའི་བོད་ཀྱི་མཐོ་འབྲིང་དུས་མཚམས་ཀྱི་
སློབ་མ་བསྡུ་བའི་ལས་དོན་སྤེལ་འགོ་ཚུགས་པ།

（པར་ངོས་དང་པོར་མཐུད）ཆུ་མཛོད་ཁུལ་གྱི་
མང་ཚོགས་དང་བླངས་པའི་ཞབས་ཞུའི་དཔུང་ཁག་
ནང་ཞུགས་པ་དང་། ལྷག་བསམ་ཟོལ་མེད་ངང་ཆུ་
མཛོད་ཀྱི་དྭངས་ཤིང་གཙང་བའི་ཆུར་སྲུང་སྐྱོང་བྱས་
པས་ཆུ་མཛོད་ཁུལ་གྱི་ཆུ་སྔར་བས་དྭངས་གཙང་
དང་། རི་བོ་སྔར་བས་སྔོ་བ། ཁོར་ཡུག་སྔར་བས་
མཛེས་སྡུག་ལྡན་པ་བཅས་སུ་གྱུར་པར་ང་ཧ་ཅང་
དགའ་པོ་བྱུང་ཞེས་གསུངས་པ་རེད།

ཞི་ཅིན་ཕིང་གིས་ནན་གསུངས་གནང་
དོན། ལྷོ་ཆུ་བྱང་འདྲེན་གྱི་ལས་གྲྭ་དེ་འཐབ་ཇུས་

ཀྱི་ཁྱོན་ཡོངས་དང་། ཕུགས་ཀྱི་འཕེལ་རྒྱས། མི་
དམངས་ཀྱི་བདེ་སྐྱིད་བཅས་དང་འབྲེལ་བ་ཡོད་
པས། ཆུ་མགོའི་འབྱུང་ཁམས་ཁོར་ཡུག་ལ་སྲུང་
སྐྱོང་ཡག་པོ་བྱས་ནས་ཆུ་གཙང་མ་ནམ་ཡང་བྱང་
ཕྱོགས་སུ་བསྐྱོད་རྒྱུར་འགན་ལེན་ཏན་ཏིག་བྱེད་
པར་མི་ཚང་མར་འགན་འཁྲི་ཡོད་པ་དང་དུས་ཡུན་
རིང་པོར་འབད་བརྩོན་བྱེད་དགོས། ཁྱེད་ཚོས་
དང་བླངས་པའི་ཞབས་ཞུའི་སྙིང་སྟོབས་མུ་མཐུད་
ནས་དར་སྤེལ་བཏང་སྟེ་མི་དེ་བས་མང་བས་རང་
རྟོགས་ངང་ཆུར་སྲུང་སྐྱོང་དང་ཆུར་གྲོན་ཆུང་བྱ་

རྒྱུར་སྐུལ་ཁྲིད་བྱས་ཏེ། ལག་གདང་སྦྲེལ་ནས་རི་
ཀླུང་རྟག་ཏུ་སྔོ་བ་དང་། དྭངས་ཞིང་གཙང་བའི་
ཆུ་བོ་རྟག་ཏུ་བཞུར་བ། མཁའ་རླུང་རྟག་ཏུ་
གསར་པ་ཡིན་པ་བཅས་ཀྱི་མཛེས་སྡུག་ལྡན་པའི་
ཀྲུང་གོ་བསྐྲུན་ནས་མི་དང་རང་བྱུང་ཁམས་འཆམ་
མཐུན་མཉམ་གནས་ཀྱི་དེང་རབས་ཅན་ལ་སྐུལ་
འདེད་གཏོང་ཆེད་སྟོབས་ཤུགས་ལེགས་སྐྱེས་སུ་
འབུལ་རྒྱུའི་རེ་བ་ཡོད།

2014ལོར། ལྷོ་ཆུ་བྱང་འདྲེན་གྱི་དབུས་
རྒྱུད་ཀྱི་དུས་ཐེངས་དང་པོའི་ལས་གྲྭ་དངོས་སུ་ཆུ་

ཤར་གཏོང་ཐུབ་པར་སྤྱི་ཁྱབ་ཧྲུའུ་ཅི་ཞི་ཅིན་ཕིང་
གིས་མཛུབ་སྟོན་གལ་ཆེན་གནང་བ་རེད། ལོ་
བཅུའི་རིང་ལ། ལྷོ་ཆུ་བྱང་འདྲེན་གྱི་དབུས་རྒྱུད་
ལས་གྲྭའི་ཆུ་ཁུངས་གལ་ཆེན་ཞིག་ཡིན་པའི་ཏན་
ཅང་ཁོའུ་ཆུ་མཛོད་ཁུལ་དུ་རྒྱུན་མཐུད་ངང་ཆུའི་
སྤུས་ཚད་ལ་སྲུང་སྐྱོང་གཏིང་བྱས་པ་དང་། དང་
བླངས་པ་ཚུད་པའི་རྒྱ་ཆེའི་ལས་བྱེད་པ་དང་མང་
ཚོགས་ཀྱིས་ཆུར་བཅོས་སྐྱོང་དང་སྲུང་སྐྱོང་གི་ལས་
དོན་ནང་ཧུར་ཐག་ཞུགས་པས། ཏན་ཅང་ཁོའུ་
ཆུ་མཛོད་ཀྱི་ཆུའི་སྤུས་ཚད་རིགས་གཉིས་པ་དང་དེ་

ཡན་གྱི་ཚད་གཞིར་སླེབས་ཡོད། ཉེ་ཆར། ཧུའུ་
པེ་ཞིང་ཆེན་ཧྲི་ཡན་གྲོང་ཁྱེར་ཏན་ཅང་ཁོའུ་ཆུ་
མཛོད་ཁུལ་གྱི་ཁོར་ཡུག་སྲུང་སྐྱོང་དང་བླངས་པས་
སྤྱི་ཁྱབ་ཧྲུའུ་ཅི་ཞི་ཅིན་ཕིང་ལ་འཕྲིན་ཡིག་སྤྲིངས་
ནས་ཆུར་སྲུང་སྐྱོང་གི་དང་བླངས་པའི་ཞབས་ཞུ་
བསྒྲུབ་པ་སོགས་ཀྱི་གནས་ཚུལ་སྙན་སེང་ཞུས་ནས་
སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་མངགས་བཅོལ་ཡིད་
ལ་བརྟན་པོར་ངེས་ནས་ཆུ་མཛོད་ཀྱི་དྭངས་ཤིང་
གཙང་བའི་ཆུར་སྲུང་སྐྱོང་བྱ་རྒྱུའི་ཆོད་སེམས་
བརྟན་པོ་མཚོན་པར་བྱས་ཡོད།

ཞི་ཅིན་ཕིང་གིས་ཧུའུ་པེའི་ཧྲི་ཡན་ཏན་ཅང་ཁོའུ་ཆུ་མཛོད་ཁུལ་གྱི་ཁོར་ཡུག་སྲུང་སྐྱོང་དང་བླངས་པར་འཕྲིན་ལན་སྤྲིངས་ནས་སྐུལ་ལྕག་གནང་བ།

འཕྲིན་ལན།
ཧུའུ་པེ་ཧྲི་ཡན་ཏན་ཅང་ཁོའུ་ཆུ་མཛོད་ཁུལ་གྱི་ཁོར་ཡུག་སྲུང་སྐྱོང་དང་བླངས་པར།

སྐུ་ཁམས་བཟང་། འཕྲིན་ཡིག་འབྱོར་བྱུང་། ལོ་བཅུའི་རིང་ལ། ཆུ་མཛོད་ཁུལ་གྱི་མང་
ཚོགས་དེ་བས་མང་བ་དང་བླངས་པའི་ཞབས་ཞུའི་དཔུང་ཁག་ནང་ཞུགས་ནས་ལྷག་བསམ་ཟོལ་མེད་ངང་
ཆུ་མཛོད་ཀྱི་དྭངས་ཤིང་གཙང་བའི་ཆུར་སྲུང་སྐྱོང་བྱས་པས། ཆུ་མཛོད་ཁུལ་གྱི་ཆུ་སྔར་བས་དྭངས་
གཙང་དང་། རི་བོ་སྔར་བས་སྔོ་བ། ཁོར་ཡུག་སྔར་བས་མཛེས་སྡུག་ལྡན་པ་བཅས་སུ་གྱུར་པར་ང་ཧ་
ཅང་དགའ་པོ་བྱུང་།

ལྷོ་ཆུ་བྱང་འདྲེན་གྱི་ལས་གྲྭ་དེ་འཐབ་ཇུས་ཀྱི་ཁྱོན་ཡོངས་དང་། ཕུགས་ཀྱི་འཕེལ་རྒྱས། མི་
དམངས་ཀྱི་བདེ་སྐྱིད་བཅས་དང་འབྲེལ་བ་ཡོད་པས། ཆུ་མགོའི་འབྱུང་ཁམས་ཁོར་ཡུག་ལ་སྲུང་སྐྱོང་
ཡག་པོ་བྱས་ནས་ཆུ་གཙང་མ་ནམ་ཡང་བྱང་ཕྱོགས་སུ་བསྐྱོད་རྒྱུར་འགན་ལེན་ཏན་ཏིག་བྱེད་པར་མི་ཚང་
མས་འགན་འཁྲི་ཡོད་པ་དང་དུས་ཡུན་རིང་པོར་འབད་བརྩོན་བྱེད་དགོས། ཁྱེད་ཚོས་དང་བླངས་པའི་
ཞབས་ཞུའི་སྙིང་སྟོབས་མུ་མཐུད་ནས་དར་སྤེལ་བཏང་སྟེ་མི་དེ་བས་མང་བས་རང་རྟོགས་ངང་ཆུར་སྲུང་
སྐྱོང་དང་ཆུར་གྲོན་ཆུང་བྱ་རྒྱུར་སྐུལ་ཁྲིད་བྱས་ཏེ། ལག་གདང་སྦྲེལ་ནས་རི་ཀླུང་རྟག་ཏུ་སྔོ་བ་དང་།
དྭངས་ཞིང་གཙང་བའི་ཆུ་བོ་རྟག་ཏུ་བཞུར་བ། མཁའ་རླུང་རྟག་ཏུ་གསར་པ་ཡིན་པ་བཅས་ཀྱི་མཛེས་
སྡུག་ལྡན་པའི་ཀྲུང་གོ་བསྐྲུན་ནས་མི་དང་རང་བྱུང་ཁམས་འཆམ་མཐུན་མཉམ་གནས་ཀྱི་དེང་རབས་ཅན་

ལ་སྐུལ་འདེད་གཏོང་ཆེད་སྟོབས་ཤུགས་ལེགས་སྐྱེས་སུ་འབུལ་རྒྱུའི་རེ་བ་ཡོད།
རྒྱལ་ཡོངས་ཀྱི་འབྱུང་ཁམས་ཉིན་མོ་གཉིས་པ་འཆར་ཉེར་ཡོད་པས། རྒྱལ་ཡོངས་ཀྱི་འབྱུང་

ཁམས་ཁོར་ཡུག་སྲུང་སྐྱོང་ལས་དོན་པ་དང་། དང་བླངས་པར་ལྷག་བསམ་ཟོལ་མེད་ཀྱི་འཚམས་འདྲི་
ཞུ་རྒྱུ་ཡིན།

ཞི་ཅིན་ཕིང་གིས།
2024ལོའི་ཟླ་8ཚེས་13ཉིན།

